
_____________________________________________________________________________________
Kuvendi i Komunës së Junikut;
Komiteti për Politikë dhe Financa;
Numër:  02-07/24;
Datë: 15.07.2024 .

Në bazë të nenit 43 paragrafi 3 të Ligjit për Vetëqeverisje Lokale (Ligji Nr. 03/L-040,
GZRK numër 28/2008), nenit 30 paragrafi 6 të Statutit të Komunës së Junikut dhe nenit 8 të
Rregullores së punës së Kuvendit të Komunës së Junikut, kryesuesi i Komitetit për Politikë
dhe Financa iu bënë këtë:

FTESË

Për: anëtarët e Komitetit për Politikë dhe Financa;
Nga: Shpejtim Gacaferi – kryesues i Komitetit për Politikë dhe Financa;
Lënda: mbledhja e shtatë (7) (2024) e rregullt e Komitetit për Politikë dhe Financa;
Vendi: salla e mbledhjeve të Kuvendit të Komunës së Junikut;
Data: 23.07.2024,  ora 10 00.

Rendi i ditës:

1. Arsyetimi i mungesave në mbledhje;

2. Shqyrtimi dhe miratimi i procesverbalit nga mbledhja e kaluar

3. Shqyrtimi i raportit financiar per periudhen e dytë janar-qershor 2024;

4. Shqyrtimi i Raportit të Auditimit të Jashtëm për vitin 2023 dhe planin e veprimit për
zbatimin e rekomandimeve ;

5. Informatë mbi raportin e performancës së administratës së komunës së Junikut për
vitin 2024;

6. Shqyrtimi i Raportit dhe analiza  e viti shkollor 2023/2024;

7. Informatë rreth korrje – shirjeve te grurit ne komunen e Junikut.

8. Lirimi nga detyra i anëtarit të KKSB-së z. Xhavit Gaxherri dhe zëvendësimi me
anëtarin tjeter z. Gazmend Gjota në KKSB;

9. Pyetje nga anëtarët e KPF-së;

10. Të ndryshme.

Republika e Kosovës – Republika Kosova – Republic of Kosova
KOMUNA JUNIK – OPŠTINA JUNIK– MUNICIPALITY  JUNIK

KOMITETI PER POLITIKË DHE FINANCA

Kuvendi Komunal-Junik
Nr. 02-06-24
Datë: 20.06.2024, ora 10 00

________________________________________________________________________________________________________________________

PROCESVERBAL
i

Mbledhjes së Gjashtë të Rregullt të Komitetit për Politikë dhe Financa, e mbajtur me datë 20 Qershor,
2024, në orën 10 00, në lokalet e Kuvendit Komunal në Junik.

Të pranishëm në këtë mbledhje ishin anëtarët e këtij Komiteti, si në vijim:

1. Shpejtim Gacaferi, kryesues (LDK),
2. Rajmonda Krasniqi, përfaqësuese (AAK),
3. Dervish Bajraktari, përfaqësues (AAK),
4. Ermelinda Llolluni përfaqësuese (LDK), dhe
5. Xhemë Tofaj, përfaqësues (LVV).

Të pranishëm në këtë mbledhje ishin edhe kryetari i Komunës z. Ruzhdi Shehu, nënkryetari z. Besart
Tofaj, drejtoresha për Buxhet dhe Financa znj. Vjollca Qestaj, dhe drejtori i Zhvillimit Ekonomik z.
Jetmir Jasiqi.

Mbledhjen e Gjashtë të Rregullt të Komitetit për Politikë dhe Financa e shpalli të hapur kryesuesi i këtij
Komiteti z. Shpejtim Gacaferi, ndërsa ceku se në këtë mbledhje të KPF-së të pranishëm janë të gjithë
anëtarët e KPF-së.

Kryesuesi z. Shpejtim Gacaferi kërkoj miratimin e Rendit të Ditës, si në vijim;

1. Arsyetimi i mungesave në mbledhje,
2. Shqyrtimi dhe miratimi i procesverbalit nga mbledhja e kaluar,
3. Shqyrtimi dhe miratimi i projekt Kornizës Afatmesme Buxhetore Komunale 2025-2027,
4. Informatë mbi zhvillimin e sektorit të turizmit në Komunën e Junikut,
5. Pyetje nga anëtarët e Kuvendit, dhe
6. Të ndryshme.

Kryesuesi hodhi në votim Rendin e Ditës, i cili me pesë vota për, asnjë kundër dhe asnjë abstenim u
miratua nga anëtarët e KPF-së.

Pika e Parë
Arsyetimi i mungesave në mbledhje

Kryesuesi z. Shpejtim Gacaferi tha, në këtë mbledhje janë të pranishëm të gjithë anëtarët e KPF-së.

Pika e Dytë
Shqyrtimi dhe miratimi i Procesverbalit nga mbledhja e kaluar

Kryesuesi z. Shpejtim Gacaferi kërkoj shqyrtimin dhe miratimin e procesverbalit të mbledhjes së kaluar, i
cili u shqyrtua, dhe me pesë vota për, asnjë kundër dhe asnjë abstenim u miratuan nga anëtarët e KPF-së.

Pika e Tretë
Shqyrtimi dhe miratimi i projekt Kornizës Afatmesme Buxhetore Komunale 2025-2027

Drejtoresha, znj. Vjollca Qestaj tha, Korniza Afatmesme Buxhetore është dokumenti strategjik që
hartohet nga secila organizatë buxhetore dhe dorëzohet deri me 30 Qershor.  Informatat në këtë kornizë
bazohen në Qarkoren e Parë Buxhetore që është prezantuar këtu dhe në Kuvend në seancën e kaluar.
Ky dokument ofron një analizë të hollësishme mbi të hyrat dhe shpenzimet e Komunës, që përfshinë
grantet qeveritare që janë: granti i përgjithshëm, i arsimit dhe i shëndetësisë, si dhe një analizë mbi
planifikimin e të hyrave vetanake, që Komuna e ka dorëzuar në Prill të këtij viti në Ministrinë e
Financave.  Kjo Kornizë Afatmesme Buxhetore i ka disa karakteristika që janë parashikimet ekonomike
buxhetore, strategjitë zhvillimore komunale dhe totalet që janë vlerësuar për të hyrat buxhetore, dhe të
gjitha burimet e financimit.  Totalet për shpenzimet në secilin program dhe nën-program që është
organizuar nga Komuna jonë, si dhe vlerësimet për mbështetje që presim nga donatorët e ndryshëm.
Ky si dokument është mjaft i gjerë, mirëpo unë po e paraqes në pika të shkurtra.
Në vazhdim drejtoresha znj. Vjollca Qestaj lexoj dhe shpjegoj Kornizën Afatmesme Buxhetore dhe
paraqiti shifrat e buxhetit për vitet 2025, 2026 dhe 2027 për secilën kategori buxhetore, ku përfshihen
planifikimet, të hyrat dhe shpenzimet në kuadër të Komunës.
Znj. Vjollca Qestaj poashtu tha, desha të cekë siç jeni në dijeni edhe ju se është mbajt Dëgjimi i Parë
Buxhetor. Grupi Punues për planifikimi e buxhetit vazhdon deri në Shtator.  Pra, kjo është faza e parë e
planifikimit të buxhetit, që dorëzohet deri me 30 Qershor, dhe pastaj pasojnë edhe dy dëgjime tjera.
Domethënë, jemi në proces të planifikimit të buxhetit, i cili do të finalizohet në muajin Shtator.

z. Shpejtim Gacaferi tha, unë desha të shpjegoj arsyen pse kemi zvogelim te buxhetit per kuvendin
komunal për këtë vit (2025), arsyeja është sepse tani me ligjin e ri nuk po paguhen anëtarët e komisioneve
të ndryshme.

Znj. Rajmonda Krasniqi kërkoj sqarim në faqen 20 të këtij dokumenti, ku thuhet ‘ndërtimi i objektit të
shkollës fillore’, dhe pyeti se çfarë do të thotë kjo?

Kryetari z. Ruzhdi Shehu tha, kjo është shkolla e vjetër por ky është vetëm keqemërtim, dhe ky se ky
është projekt i vitit 2024.  Pra, është fjala për vazhdimin e ndërtimit të shkollës së re.

Z. Dervish Bajraktari pyeti lidhur me projektin e sheshit në Qendër të Komunës, për 150,000.00 € për
vitin 2024?

Z. Ruzhdi Shehu tha, neve na duhet më shumë buxhet për këtë projekt, mirëpo ndoshta gjejmë ndonjë
donator sepse të hyrat vetanake që kemi nuk mjaftojnë. Jemi duke e hartuar projektin, është bërë incizimi
i terrenit nga ana e studentëve të arkitekturës, dhe po presim të fillojmë me zbatimin e këtij projektit.

Z. Shpejtim Gacaferi tha, kjo ishte vetëm si informatë nga kryetari lidhur me këtë projekt, ndërsa buxheti i
vitit 2024 është vetëm për krahasim me buxhetin për vitet 2025-2027.

Kryesuesi hodhi në votim Projekt-Kornizën Afatmesme Buxhetore Komunale 2025-2027, e cila me pesë
vota për, asnjë kundër, dhe asnjë abstenim u miratua nga anëtarët e KPF-së.

Pika e Katërt
Informatë mbi zhvillimin e sektorit të turizmit në Komunën e Junikut

Z. Shpejtim Gacaferi tha, në bazë të Planit të Punës së Kuvendit për vitin 2024 dhe në bazë të ligjit është
paraparë që secila drejtori t’i raportoj Kuvendit, ndërsa ne kemi informatën nga drejtoria e Zhvillimit
Ekonomik, në kuadër të secilës hynë edhe sektori i turizmit, ndërsa këtu kemi edhe drejtorin e drejtorisë
përkatëse që në kohë të duhur na ka dërguar informatën me shkrim, ku përfshihen aktivitetet e zhvilluara
deri më tani në kuadër të sektorit të turizmit në Komunën e Junikut, dhe synimet që kanë për realizim në
periudhën e ardhshme.

Znj. Rajmonda Krasniqi pyeti për bashkëpunimin me Universitetin  ‘Haxhi Zeka, dhe pyeti se kush
përfiton nga ky bashkëpunim?

Drejtori z. Jetmir Jasiqi tha, nga ky bashkëpunim së pari përfitojnë qytetarët e Komunës sonë, por
Komuna ka edhe një marrëveshje bashkëpunimi me Universitetin ‘Haxhi Zeka’, dhe në bazë të kësaj
marrëveshje parashihet trajnimi i guideave shoqërore për Komunën tonë, që nuk e kemi pasur deri me
tani.

Z. Ruzhdi Shehu tha, kjo përfshinë edhe stafin tonë të brendshëm që të trajnohen lidhur me hartimin e
politikave zhvillimore të turizmit, dhe në këto marrëveshje përfshihen edhe të gjitha komunat e Rrafshit
të Dukagjinit, pra pjesa veriperëndimore e komunave të Kosovës, siç janë; Universiteti ‘Haxhi Zeka’ në
Pejë, Universiteti ‘Ukshin Hoti’ në Prizren dhe Universiteti i Gjakovës.  Pra, përmes kësaj punonjësit e
komunave kanë mundësi që t’i ndjekin këto trajnime dhe të rrisin kapacitetet e tyre në fusha të ndryshme,
që do t’i ndihmojnë përmirësimit të cilësisë së shërbimeve dhe zhvillimit ekonomik lokal.

Pika e Pestë
Pyetje nga anëtarët e Kuvendit

Znj. Rajmonda Krasniqi pyeti lidhur me regjistrimin e gjeneratës së re në drejtimin e Mjekësisë në Junik?

Z. Ruzhdi Shehu tha, këtu kemi problem kuadrovik, si për këtë drejtim dhe për ata që donë të regjistrohen
në drejtime profesionale.  Ky pëlqim duhet të jepet nga Ministria.  Ne kemi dërguar kërkesë për drejtimet
hoteleri dhe turizëm, për shkak se kemi nevojë për këto drejtime, dhe kjo do të kishte qenë në interesin e
Komunës sonë, sepse e lidhë tregun e punës dhe sektorin privat.  Dhe, sipas gjasave edhe aty është shkuar
kah largimi i këtyre paraleleve që janë të ndara, si në Junik ashtu edhe në komunat tjera, sepse sipas
vlerësimeve cilësia është shumë e dobët.  Pra, akoma nuk kemi ndonjë vendim lidhur me këtë!

Pika e Gjashtë
Të ndryshme

Z. Dervish Bajraktari tha, sektori i bujqësisë është i zhvilluar në Junik, dhe do të kishte qenë mirë që
bizneset të mbështeten dhe të vizitohen nga zyrtarët e Komunës.  Të ndihmohen së paku me infrastrukturë
rrugore, fjala është përkatësisht për rrugën në mes të Junikut dhe Hereqit, ku ndodhen firmat; ‘Joos
Krasniqi’ dhe ‘Luna’ SH.P.K., e cila merret me kultivimin e frutave.

Z. Ruzhdi Shehu tha, kjo rrugë është e shtruar por kërkon mirëmbajtjen e saj, ndërsa ne kemi bërë edhe
vizita të këto firma, por nuk i kemi bërë publike këto vizita, mirëpo, këto janë propozime me vend dhe do
të merren parasysh nga ana e jonë!

Z. Xhemë Tofaj pyeti kryetarin se kur parashihet të përfundohet shtëpiza në parkingun e Komunës, dhe
tha se nuk ka qenë i pajtimit që kjo shtëpizë të ndërtohet aty?!

Z. Ruzhdi Shehu tha, ne i kemi pas dy mundësi, njëra është që kjo të bëhet ose mos të bëhet fare, dhe ne
tani jemi duke e bërë edhe planin për rregullimin e Qendrës.  Sigurisht, mund të paraqitet edhe nevoja e
zhvendosjes së saj në një lokacion tjetër. Mirëpo, neve na është dashtë ta pranojmë këtë projekt. Ndërsa
sa i përket vonesave për ndërtimin e saj, kjo është papërgjegjësi totale e kontraktuesit, për të cilin ne kemi
bërë ankesë që kontraktori i ka kontraktuar kompanitë operatore të papërgjegjshme për kryerjen e
punimeve.  Dhe, nëse ne ishim pyetur për këtë, ne e kishim gjetë një operator serioz.  Pra, kjo shtëpizë
është e punuar nga druri dhe mund të zhvendoset në një lokacion tjetër nëse e kërkon nevoja.

Me kaq, kryesuesi z. Shpejtim Gacaferi e shpalli të mbyllur këtë mbledhje të KPF-së.

_______________________ _________________________
Gëzim Geci-Procesmbajtës Shpejtim Gacaferi-Kryesues














































































